— Pledwaye pou Dwa
Timoun ak Pwoteksyon Timoun,
Sméralda VALERY, Travaye Sosyal,
Direktris World
Builders.

Jeneral Fair

® Soti nan chemen prejije pou rive nan
chemen konvansyon

® Kisa dwa timoun ak pwoteksyon
timoun ye?

® Kijan nou ka pwoteje timoun?

® Pwoteksyon timoun: Nesesite pou
pwogre sosyete

Soti nan chemen prejije pou rive
nan chemen konvansyon

Dwa ak Pwoteksyon Timoun

Tout moun se moun, men
tout moun pa menm. Pawol sa vo
pou timoun tou. Tout timoun se
timoun men tout timoun pa menm.
Se yon maksim nou ta ka entéprete
konsa : Natirélman nou fet ak menm
ogan yo, menm bezwen yo epi nan
menm monn nan. Sepandan, sosyete
a gen yon jan li kategorize nou
oubyen prive nou yon seri bagay ki
fondamantal ki gen pou we ak:
kantite lajan fanmiy nou genyen ;
kote nou rete ; séks nou ; koulé nou
ak peyi nou ki fé gen yon diferans ki
pwodui nan sosyete a ki rann li
piramidal e sila yo ki anba echeél
sosyal la, yo kapab sibi nenpot ki
fom  vyolans, abi, katastwof,
maltretans, elatriye. Pwoblém sa yo
transande lavi granmoun, yo rive
fwape timoun yo.

Se konsa, puiske timoun yo se
yon gwoup ki tré vilnerab lé gen
katastwof, lé gen lage, lé gen
epidemi, lé gen grangou k ap taye

banda kote fanmiy oblije ap kite

peyi yo pou y al chéche lavi miyo
nan lot peyi, Asanble Jeneral
Nasyonzine te chita pou travay sou
kesyon dwa timoun yo epi gade kijan
yo kapab anpeche timoun yo sibi
enkonsekans tout prejije monn nan

gen anndan.

Nan listwa Limanite, se
premye fwa gen yon konvansyon ki
ratifye

Enténasyponal Dwa timoun yo).

konsa (Konvansyon
Eksépte Etazini, tout lot pép sou late
ratifye li. Avan nou ale pi Iwen, ann
gade kisa dwa timoun ak

pwoteksyon timoun yo ye.

Kisa dwa timoun ak pwoteksyon
timoun ye?

Dwa timoun yo se tout reg ki
genyen rap0 avek lavi timoun
alawonnbadeé. Dapre UNICEF (Fonds



‘ des

pour L’Enfance) Fon Nasyon Zini

Nations  Unis
pou timoun, konvansyon dwa
timoun yo se tout prensip ak
obligasyon tout Leta nan lemonn
rekonet ki di konsa pou nou kapab
rive gen yon sosyete ki jis epi k ap
viv nan lapeé, fok nou komanse
respekte dwa timoun yo.

Apre nou fin gade kisa dwa
timoun nan ye, an nou gade kisa
pwoteksyon an ye tou.

Dabo, nou twouve

pwoteksyon timoun nan atik 19, 22,
32, 33, 34, 35 39, 40 konvansyon
enténasyonal dwa timoun ki te
ratifye nan Nasyon Zini nan lane
UNICEF,
proteksyon timoun se feé prevansyon

1989 lan e dapre
epi lite kont tout move trétman, tout
vyolans, tout eksplwatasyon seksyel,
travay timoun ak tout pratik ki koze
yon domaj nan lavi timoun nan. Nou
jwenn pwoteksyon timoun tou nan
pwotokol nasyonzini siyen yo kont
enplikasyon timoun yo nan konfli

antre lame yon pép ak yon lot. Nou
jwenn li tou nan yon lot pwotokol ki
gen rapo ak konvansyon
enténasyonal la ki kont zafe Vann
Timoun, eksplwate yon timoun
seksyelman, sa vle di lage li nan
pwostitisyon epi fé timoun yo tonbe

nan ponografi.

Konsa, nou kapab konprann,
dwa timoun nan li gade evolisyon
timoun nan nan yon monn ki pa
koze li prejidis kote li defini tout
dwa li gen yo. Konsa timoun nan vin
yon kategori moun apa. Epi
pwoteksyon an, li akse li sou koman
dwa sa yo kapab rive pi byen jui
pandan 1 ap fe prevansyon kont abi
ak move trétman timoun yo kapab
sibi nan lavi yo. An nou jete yon
koudeéy sou kijan nou kapab pi byen

sévi ak zouti ki rele pwoteksyon an.
Kijan nou ka pwoteje timoun?

Konvansyon dwa timoun nan
chita sou senk pilye. Pami pilye sa
yo, pwoteksyon timoun se youn ki
enpotan anpil paske se li menm k ap

pémet nou rive respekte tout lot
prensip yo dwa timoun yo chita sou
yo a ki se: non-diskriminasyon,
entere siperye, dwa pou timoun nan
viv, siviv ak devlope epi dwa pou li
kapab patisipe. Men kek konsey
paran oubyen lot manm nan sosyete
a kapab adopte pou pwoteje timoun
kont:

Vyolans fizik ak sichik: Se
yon seri vyolans nou rive fé sou
timoun yo lé sa yo vle a kontre ak sa
nou menm granmoun nou vle. Konsa
sa pwodui yon chok lakay nou ki vin
fé nou reyaji ak fos san nou pa pwan
opinyon timoun nan oserye. Le sa
fet, li genyen konsekans sou sante
timoun nan puiske yo konn rive
blese, epi nan memwa yo, sa ka
pwovoke twoub. Se sa ki fé meye
fason pou nou pa rantre nan yon
konfli vale ki lye ak yon konfli
jenerasyonel, se rive tande sa
timoun yo ap di epi nan dyalog n ap
kapab balanse poukisa nou dwe fé sa
olye yon lot bagay, epi konfli yo ka
rezoud san yo pa koze gwo dega fizik

a ak sichik. Sa valab ni
nan fanmiy ni nan enstitisyon k ap
ede timoun yo tou tankou : lekol,
legliz, elatriye.

Maryaj fose: Genyen paran
ki konprann yo kapab chwazi pou
pitit yo moun pou li viv avek li a.
Nan kek kote nan peyi a, sa pa janm
soti nan konsyans moun yo. Bagay sa
konn koze gwo konfli ant manman
ak pitit, ant papa ak pitit oubyen ant
toulede paran yo ak pwop pitit
zantray yo. Pi bon fason nou kapab
jere sa anko, se aplike katriyém
prensip Konvansyon dwa timoun
nan ki di : nou dwe respékte opiyon
timoun yo paske yo gen libéte pou
yo panse, pou yo chwazi epi pou yo
aji nan sa ki gade entere yo. Kesyon
santimantal se yon bagay ki tre
sansib, nou ka konseye, men paran
pa dwe enpoze ak ki moun pitit li
dwe ye ni fose 1 marye bone ak yon
moun.

Abi ak move trétman : Yonn
nan pratik ki kouran nan dénye jou

sa yo se lé nou rive gade kijan
genyen moun k ap fe trafik timoun,
sa yo tiye, sa yo vann pou pwan
ogan, sa yo pwan kom adopte
oubyen nan ofelina men ki gen lot
finalite. Nan yon sans, nou ka di,
timoun yo abize pandan yo itilize riz
ak meétdam. Pi bon mwayen nou ka
itilize pou rive kwape tout pwoblem
sa yo se rive pwan responsabilite nou
kom paran epi kom elit. Kobm paran,
nou dwe pwan bonjan desizyon pou
kenbe timoun yo lakay nou jis pou
nou evite yo yon vi ki pi mal. Kom
elit, nou dwe travay chak jou pi plis
pou mete bonjan kondisyon sekirite,
bonjan kontwol sou fwontye epi vote
bonjan Iwa pou moun k ap viv nan
peyi a kapab gen yon minimom
byennét.

Pwoteksyon timoun: Nesesite
pou pwogre sosyete

Timoun Jodi, Granmoun
demen se yonn nan bel dikton
sosyete a toujou repete pou fe

konprann enpotans timoun yo nan

rann sosyete a dirab epi anpeche 1
tonbe nan dekadans. Se sa ki fe, li
enpotan pou nou kapab konprann ki
direksyon n ap bay timoun yo paske
jan nou trete yo se konsa y ap trete
sosyete a, se prensip kozalis tout
syans konnen kit se syans imen kit se
syans teknik ki di: nan yon
sikonstans parey, menm koz la ap
pwodui menm efé a.

Si sosyete a bay timoun yo
lwazi, li bay yo edikasyon kalite, li
bay tifi menm akseé ak tigason, li
konsidere pwoteksyon anviwonman
kom priyorite pou lijyen, li mete
lopital ak bonjan jij nan tribinal, yon
kote gen medsen pou bay lasante,
yon lot kote gen jij serye pou bay
jistis ak moun ki merite 1, ebyen
pwogre ap fet.

Ayiti pa kapab pase | sou
kalite trétman | ap bay timoun yo
nan peyi a puiske avni li depann de
chak timoun, chak jeni ki genyen
anndan peyi a. Se sa ki fé yo di, pa
gen inegalite natirel, men pito gen



a inegalite nan
kondisyon moun ap viv, gen
inegalite nan resous ki disponib sou
té a ak jan n ap fé repatisyon yo.
Konsa nou kapab di, pou yon timoun
rive devlope epi itil yon sosyete, fok
sosyete a bay li tout sa | ap bezwen
pou | kapab rive nan nivo itilite sa.

Ayiti pa ka ap tann mirak nan
kesyon chanjman sosyal si akté nan
peyi a pa chita dako sou priyote
oubyen ijans ki genyen pou trete
tout timoun ak jistis, ekite epi
lanmou yo bezwen. Pa gen pwogre
sosyal san yon nouvo fason pou
panse sosyete. Panse sosyete a vle di
panse kalite moun nou vle ki pou vin

ranplase nou.

N ap viv nan yon monn chak
jou pi plis valé yo chanje. Sosyete
modén yo vin plis endividyalis epi
plis kapitalis, pou kek moun se yon
deriv, men pou kek lot se yon byen.
Antouka, nenpot fason nou ta gade |,
kesyon nou dwe poze se koman n ap
pémét monn lan plis aksesib pou

nwa ou blan, kit se fiy ou gason

timoun yo. Ki valé n ap fé yo konnen
pou yo vin pi bon sitwayen. Sa dwe
komanse nan fason n ap trete yo nan
lekol, nan jijman n ap fé yo genyen
pa rapo lot moun ki diferan ak yo
nan tolerans ak divesite. L ap
komanse tou nan jan n ap evite
femen zye nou sou enjistis sosyal
puiske n ap apwann yo konnen yon
enjistis ki fet sou yon sitwayen, se
yon menas li ye pou chak lot
sitwayen e se sa ki fé yon sosyete
paske lé nou nan «chak koukouj
klere pou zye ou, ou grangou w a
degaje ou » nou peédi tout sans sa n
te ka rele byen komen ki simante

nou ansanm.

Lé nou pwoteje dwa timoun
yo anndan sosyete a, n ap reprann
bote nou ak plas nou nan konse
nasyon yo. N ap retounen
PelDéZantiy nou te ye nan peryod
Sendomeng nan. Men pou sa fet, fo
n pwoteje ak respekte dwa tout
timoun alawonnbadeé kit se timoun

lavil oubyen andeyo, kit se koule

paske tout timoun se timoun.




